
				এই পাতাটির মুদ্রণ সংশোধন করা প্রয়োজন। 
নিধিরাম
গীতাবলীকে নিধুবাবুর (বা নিধুর) টপ্পা বলে। এই সকল গীতরচনায় ইহার অসাধারণ ক্ষমতা ছিল ।
নিধিরাম হুগলি জেলার অন্তর্গত চাপত নামক গ্রামে ১৬৬৩ শকে জন্মগ্রহণ করেন। কৰ্ম্মোপলক্ষে ইনি কলিকাতায় আগমন করিয়া কুমার টুলিতে অবস্থান পূৰ্ব্বক কোম্পানির অধীনে কৰ্ম্ম করিতেন । ১৭৫৬ শকে ত্রিনবতি বৎসর বয়সে ইহার মৃত্যু হয়। নিবাত কবচ—দানবগণ। ইহার হিরণ্যকশিপুর বংশসস্তৃত। ইহাদের সংখ্যা তিন কোটি ছিল। সমুদ্র গর্ভে দুর্গনিৰ্ম্মাণ পূৰ্ব্বক দানবগণ বাস করিত। বরপ্রাপ্তে, দেবতাদিগের অবধ্য হইয়া ইহারা তাহাদের সহিত শত্ৰুতাচরণে প্রবৃত্ত হয়। অৰ্জ্জুন স্বর্গে গমনপূর্বক অস্ত্রশিক্ষা করিয়া ইন্দ্রের আদেশে মাতলির সহিত দানবপুরাতে উপস্থিত হইয়া ইহাদিগকে বিনাশ করেন। (মহা) নিমি—স্বৰ্য্যবংশীয় নরপতি বিশেষ । ইনি ইক্ষাকুর পুত্র । ইনি অতি ধাৰ্ম্মিক ভূপতি ছিলেন এবং সতত যজ্ঞকৰ্ম্মে লিপ্ত হইতে অভিলাষ করিতেন। একদা যজ্ঞ করণার্থ ইচ্ছুক হইয়া নিমিরাজ বশিষ্ঠকে তাহা নিম্পন্ন করিতে অনুরোধ
[ $8b. 1 নীল
করেন । বশিষ্ঠ দেবরাজ ইন্দ্রের যজ্ঞে অগ্রে দীক্ষিত হওয়ায়, সেই যজ্ঞ সম্পন্ন করিয়া, পরে ইহার যজ্ঞ করিতে প্রতিশ্রত হইলেন ।
বশিষ্ঠ স্বর্গে ইন্দ্রের যজ্ঞে বহুবর্ষ লিপ্ত থাকিলে, নিমি, তাহার পুনরাগমনের কাল নিরূপণ করিতে অসমর্থ হইলেন। পরে বৃথা সময় অতিবাহিত হইতেছে দেখিয়া, ইনি অন্যান্য মুনিঋষি দ্বারা যজ্ঞারম্ভ করিলেন । তখন বশিষ্ঠ তথায় উপস্থিত হইয়া অবমাননা হেতু অভিশাপ প্রদান করিলে, ইহার পতন হয়। ( রাম, বিষ্ণু, )
নিশুম্ভ—দানববিশেষ। মহর্ষি কশ্য
পের ঔরসে দমুর গর্ভে ইহার জন্ম হয়। এই দানব অতি বলবান ছিল এবং জ্যেষ্ঠ ভ্রাতা শুম্ভের সহিত একত্র বাস করিত। দেবীযুদ্ধে রক্তবীজ হত হইলে, নিশুম্ভ সমরে গমনপূৰ্ব্বক ভয়ঙ্কর যুদ্ধ করিয়া, অবশেষে দেবীর হস্তে নিপতিত হয় । (মার্কণ্ডেয় চণ্ডী)
নীল—কপিবিশেষ। কথিত আছে
যে, ইনি অগ্নির অংশে জন্ম গ্রহণ করিয়াছিলেন। সুগ্ৰীবের আজ্ঞাধীনে কপিবর বানরসৈন্যের একজন নেতা ছিলেন। লঙ্কার পূৰ্ব্বদ্বারে ইহার সৈন্য সমবেত হয়। যুদ্ধে ইনি অনেক রাক্ষস সৈন্য ধ্বংস করিয়াছিলেনে। (রামা)

